Nafarroako Parlamentuko Mahaiak, 2013ko urtarrilaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bildu-Nafarroa, Nafarroa Bai eta Izquierda-Ezkerra parlamentu-taldeek aurkezturiko mozioa, zeinaren bidez Osasun Departamentua premiatzen baita aurkez dezan itunen estrategia prestatzeko lanen bukaerako txosteneko proposamena jasotzen duen txosten bat.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran eztabaidatzea eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2013ko urtarrilaren 21ean

Lehendakaria: Alberto Catalán Higueras

MOZIOAREN TESTUA

Behean sinatzen duten parlamentu-taldeek, Legebiltzarreko Erregelamenduaren babesean, ondoko mozioa aurkeztu dute, Osoko Bilkuran eztabaidatu eta bozkatzeko:

Itunen Estrategia taxutzeko lanei buruzko amaierako txostenean esaten da –”O-NOZeko itun-politika berria” izeneko atalean– etorkizuneko eredu estrategikoak jaso beharko lukeela epe ertain eta luzeko itun-plangintza bat, ondoko galderei erantzunen diena: zergatik egiten dira itunak? Zer itun egiten da eta norekin? 

Ituna egin aurreko erabaki nagusiei buruz ere hitz egiten da bertan, eta erabaki horien artean ondokoak aipatzen dira:

a) Hitzarmen-politika betetzen dela egiaztatu. 

b) Alternatibak balioetsi.

c) Itunen prezioak ezarri.

d) Kontratazio prozedura ezarri.

Eraginkortasun- eta efizientzia-helburuak lortze aldera kontuan hartu beharreko alderdiak ere aipatzen dira.

Horregatik, txosten horrekin bat, parlamentu-taldeok ondoko erabaki proposamena aurkezten dugu:

Nafarroako Parlamentuak Osasun Departamentua premiatzen du bi hilabeteko epean Parlamentuan txosten bat aurkez dezan, eztabaidatu eta onesteko, Itunen Estrategia taxutzeko lanei buruzko amaierako txosteneko proposamena jasoko duena –Osasun Departamentuak ontzat jo du–, bai eta hitzarmen politika, hautabideen balioespena, itunen prezioa eta kontratazio prozedurak ere.

Iruñean, 2013ko urtarrilaren 15ean

Foru parlamentariak: Asun Fernández de Garaialde, Bakartxo Ruiz Jaso eta José Miguel Nuin Moreno

